
Sri Ganesha Dvadasha Stotram

ஶ்ரீக³ணேஶத்³வாத³ஶஸ்தோத்ரம்

ௐ
ஶ்ரீராமஜயம்

ௐ ஸத்³கு³ருஶ்ரீத்யாக³ராஜஸ்வாமிநே நமோ நம: ।
ஶ்ரீக³ணபதயே நமோ நம: ।

அத²ஶ்ரீக³ணேஶத்³வாத³ஶஸ்தோத்ரம் ।
கி³ரிராஜஸுதாபுத்ரம் ப்ரணவாகாரதை³வதம் ।
ஸ்வரராக³ஸுஸங்கீ³தம் க³ணநாத²ம் ப⁴ஜாம்யஹம் ॥ 1॥
ஸர்வாரம்ப⁴நமஸ்காரம் ஸர்வவிக்⁴நப்ரணாஶநம் ।
ஸர்வவித்³யாதி³மூலம் தம் க³ணநாத²ம் ப⁴ஜாம்யஹம் ॥ 2॥
ரு’ஷபா⁴ரூட⁴ஸத்ஸூநும் ரு’ஷிஸஜ்ஜநவல்லப⁴ம் ।
ரு’ஷிஶ்ரேஷ்ட²கு³ருஸ்தோத்ரம் க³ணநாத²ம் ப⁴ஜாம்யஹம் ॥ 3॥
க³ஜாநநம் க³ரிஷ்ட²ம் க³ம் க³ம்மந்த்ராக்ஷரபூஜிதம் ।
கா³ங்கே³யபூர்வஜம் க³ங்க³ம் க³ணநாத²ம் ப⁴ஜாம்யஹம் ॥ 4॥ (1)

மஹாக³ணபதிம் பூஜ்யம் மங்க³ள்யவாக்ப்ரவாஹிணம் ।
மஹத்³ப்³ரஹ்மாண்ட³குக்ஷிம் தம் க³ணநாத²ம் ப⁴ஜாம்யஹம் ॥ 5॥
பஞ்சாநநப்ரமோத³ம் தம் பாணிஸ்த²ஜ்ஞாநமோத³கம் ।
பஶுபாஶவிமோக்தாரம் க³ணநாத²ம் ப⁴ஜாம்யஹம் ॥ 6॥
த⁴நஜ்ஞாநப்ரதா³தாரம் த⁴ரகேதா³ரஸுஸ்த²லம் ।
த⁴ந்யைகத³ந்ததை³வத்யம் க³ணநாத²ம் ப⁴ஜாம்யஹம் ॥ 7॥
நிஷ்டா²பூஜிதநித்யம் தம் நித்யபூஜநஸௌப⁴க³ம் ।
நித்யோங்காரஸ்வதுண்ட³ம் நம் க³ணநாத²ம் ப⁴ஜாம்யஹம் ॥ 8॥
ஸப்தஸ்வரஶுபா⁴ந்ரு’த்யம் ஸர்வஸித்³தி⁴விநாயகம் ।
ஸர்வமங்க³ளதா⁴தாரம் க³ணநாத²ம் ப⁴ஜாம்யஹம் ॥ 9॥

த்யாக³ராஜகு³ருஸ்வாமிஸத்கீர்தநஸுஸேவிதம் ।
ஶிஷ்யாபுஷ்பாஸ்துதிஸ்தோத்ரராக³பா⁴வம் ஸுமங்க³ளம் ॥ 10॥
மங்க³ளம் க³ணநாதா²ய ஹேரம்பா³ய ஸுமங்க³ளம் ।
மங்க³ளம் விக்⁴நவாராய ஶுபோ⁴த்துங்கா³ய மங்க³ளம் ॥ 11॥
க³ணேஶஸ்பு²ரிதஸ்தோத்ரம் விக்⁴நக்⁴நம் ஜ்ஞாநத³ம் ஶுப⁴ம் ।
க³ணநாத²க்ரு’பாபூர்ணம் படி²தவ்யம் தி³நே தி³நே ॥ 12॥

ௐ
ஶுப⁴மஸ்து

இதி ஸத்³கு³ருஶ்ரீத்யாக³ராஜஸ்வாமிஶிஷ்யயா ப⁴க்தயா புஷ்பயா
ஶ்ரீக³ணேஶஸ்பு²ரிதஸ்தோத்ரம் கு³ருஸ்வாமிஸந்நிதௌ⁴ ஸமர்பிதம் ।

ௐ

Footnote

(1) க³ம் க³ம் = entered into the க³ம் mantra

